
Inta samawan ta piangeraw nanta piningaiyan na mulralremes lIra

nu patiyakeriz ta za saya mawan, ka’azi kazu ini a nanta piningaiyan zi
maw nanta kakuwayanan na kinawatranan, nu iniyan zata piningaiyan zi
iniyan zata kakuwayanan na kinawatranan mu, kaunaniyan Ira ini a nanta
mawan, kamawan kana Avangulran, mazu zi iniyan kana vinavalrayan i
savak? mazu nu kemata mu, iniyan Ira tu kakuwayanan na kinawatranan zi
iniyan zatu piningaiyan, ’azi ta Ira aruwa mukuwa maya’a mazalram. ini
a mu, nintaw kinananayan na mawan tu anger. inta mu, kuwazu ta zi ’azi ta
| kasilralrevang? pakunamuna ta parevuliyas kanini nanta piningaiyan na
muwalremes Ira, zata ’aziyan malremes nanta mawan, kemasurimeta ta Ira!
harem kanta i zekalr na aruwa ziya marengay kananta piningaiyan na
ma’izangan kaytayan Ira. marayas ta mukuwa kimazayazayara kanazu na
aruwa ziya marengay kanan ta piningayan na ma’izangan; ulra nu eman
mukuwa ta kingkingera kanazu na mararengay kananta
vativatiyan; kurelrang ta semenay kana senay na kinawatranan;
kana ami’ami ziya zata saasaharan i zekalr, mukuwa ta kurelranga

semasaharan, nu kuwani ta mu, aruwa ta menadanadam kananta

kakuwayanan na kinawatranan, aruwa puwapuwa kanannu ikasaayhu
kananta piningaiyan.

na schu mazalram Ira kananta piningaiyan muwalremes Ira zi pupana
za sazu a paisu zatu ’aziya maranger palremes kananta piningaiyan, kazu za
I zekalr zi maw ini a na patatalraman kana sasekingan, kananta
piningaiyan. ta pukezangay na lralrakan zatu kirungetran patrungutrungulr
kananta piningaiyan. inta na pinuyumayan trempa’ ta kananta piningaiyan
na mulremes Ira zi kuwazu ta patiyula zata anger? mazalrama ta nu
uwalremes Ira nanta mawan mu, ninta dadikesan ini na Iremak.

“na maziyazi kana kawi itras na ’ayam, ’azi makaud kana kawi zatu
waritu’an, amelri masalu kana kawi za ’azi uwaritu’, masalu kanantu kapkap
nu muritu’ na kawi mu, ’azi kuy uwatani zi nantu ikasaalu kanantu kapkap
zi "uringetr Ira” kuwazu ta, inta mu, ta kuwazuwaw ta anger. nata
kinasaharan na mawan pupanayu nanmu ikasaalu zi ka’uringetr nanta anger,
lawaya temelaka, inta mapiya salrangana ta patrungutrungulr kanini nanta
piningaiyan zi a nayunaw nanta kakuwayanan na kinawatranan. alra inta

papiya kemirungetra ta Ira!

